
“TXANTXIKU” EZIZENAREN INGURUKO BI BERTSIO 

 

Inoiz pentsatu al duzue nondik datorren “Txantxiku” ezizena?  Azalpen bila aritu gara, 

eta bi kondaira aurkitu ditugu, biak Oñatiko kondearekin zuzen‐zuzenean  lotutakoak. 

Irakurri  itzazue  bi  bertsioak.  Zein  da,  zuen  ustez,  sinesgarriena?  Egin  ezazue  sketch 

labur  bat,  telefono  mugikorraz  grabatuta,  gehien  gustatu  zaizuen  kondairaren 

inguruan! 

Hona hemen bi kondairak:  

 

KONDEAREN LAUZETAN SALTOKA 

Kondearen  jauregiko zoruak  lauza zuri‐beltzez eginak omen zeuden, xake‐taula baten 

antzera.  Egun  batean,  kondea  lagunez  inguratuta  omen  zegoen  bere  jauregian  eta, 

antza denez, herritarren batzuek  audientzia 

eskatuta zuten Jaunarekin hitz egiteko.   

Noski,  garai  hartan  herritarrak  soroan 

aritzen  ziren  lanean  gogor,  bizimodua  nola 

edo  hala  ateratzeko,  eta  baratzean    egun 

osoz  arituta,  noski,  oinetakoak  lokatzez 

beteta  izaten zituzten. Bada,  jauregira heldu 

zirenean, kondeak agindu zien  lauza beltzak 

bakarrik  zapalduz  gerturatzeko  beregana,  haien  oinatzek  lauza  zuriak  zikintzerik  ez 

zuela  nahi. Herritarrak  lauza  beltzetatik  saltoka  hasi  zirenean,  kondeak  honela  esan 

omen zien lagunei: begira, hauek dira nire txantxikuak!  

 

“IXILIK AO, IXILIK AO…”  

Oñati  jaurerria  izan  zen  garaian  herritarrek    ez  zuten  izan  inolako  eskubiderik  izan, 

Jaunarentzat lurrak landu eta lan egiteko obligazioa besterik ez. Jaunak, berriz, botere 

osoa  zuen  herriaren  gainean.   Hainbestekoa  zen 
bete  boterea,  ezen,  herriko  emakume  guztiek 

Jaunarekin  zuten  pasa  beharra  ezkondu  osteko 

lehen  gaua.  

 

Kondairak  dioenez,  Jaunak  udan  siesta  egiteko 

ohitura  zuen.  Oñatin  txantxiku  asko  daude,  eta 

haiek etengabe zarataka aritzen ziren… eta horrek 

izugarri izorratzen zuen Jauna. Horregatik, agindua 

eman  zuen  herritar  guztiak  arratsaldero  ibili 

zitezen,  eskutan makil  bana  hartuta,  txantxikuak 

isilarazten.  Hortik  ei  dator    Oñatiar                      



denei  txantxiku  deitzeko  ohitura.  

 


